Kæru Lions félagar. 
Starfsárið hjá Lionsklúbbi Grindavíkur hófst með stjórnarfundi fyrstu vikuna í september og hafa 20 stjórnarfundir verið haldnir síðan.  
Frá því félagsstarfið hófst hinn 25. september hafa 12 félagsfundir verið haldnir og þar af 2 með heimsókn fyrirlesara,  eitt konukvöld, þorrafundur með Lionsklúbbi Hafnarfjarðar, saltfiskfundur með Lionsklúbbi Keflavíkur og að lokum hið árlega Kútmagakvöld  sem var haldið síðustu helgina í mars.   
Þá fóru nokkrir félagar ásamt mökum í helgarferð til Prag í október og fyrirhugað er að fara í skemmtiferð vestur á Strandir í lok ágúst.  

Kútmagakvöldið er okkar aðal fjáröflun og var kvöldið hið glæsilegasta í alla staði.  Um 280 manns sótti okkur heim og fjöldi fyrirtækja styrkti okkur, eiga þau hinar bestu þakkir skildar.   
Aðrar fjáraflanir tókust einnig vel eins og t.d. jólapakkaburðurinn á aðfangadag, en þá  breyttust Lionsfélagar í jólasveina, gengu í hús og dreifðu pökkum.

Í vetur tóku lionsmenn í Grindavík upp á því að taka hús á  eldriborgurum í Víðihlíð og skemmta þeim með söng og upplestri en   Lionskórinn í Grindavík hefur komið reglulega saman í vetur og æft kórsöng,  hefur það verið góð viðbót við félagsstarfið.Vil  ég þakka   Aðalgeir fyrir  að koma þessu í frammkvæmd. 

Eins og allir vita eru Lionsklúbbarnir líknarfélög og undir því merki höfum við svo sannarlega staðið í vetur. 
Meðal þess sem við höfum veitt styrki til eru Sight first og daufblindir,  Þroskahjálp á Suðurnesjum, fjölskyldur hér í Grindavík sem þurft hafa aðstoðar.  Orgelsjóður Grindavíkurkirkju, viðgerð á kirkjuklukkunum og Orkeste norden. 

Þá styrktum við íþróttafélag fatlaðra með því að taka þátt í boccia-móti með Íþróttafélaginu Nes, ásamt öðrum klúbbum á svæði 5 og ýmsum fyrirtækjum. Var það hin besta skemmtun og safnaðist þar vel. 
Svo gáfum við sjónvarp  í sambýlið hér í Grindavik

Einnig tókum við þátt í átaki með Slökkviliðsstjóra Grindavíkur sem miðaði að því að kynna börnum í Grunnskólanum brunavarnir á heimilum og gáfum þem litabækur að loknu námskeiðinu.  

Þegar ég tók við sem formaður fyrir ári síðan, kynnti ég stjórninni þann draum minn að fjölga í klúbbnum um 4 til 5 nýja félaga á árinu.  Sá draumur rættist og gott betur því á starfsárinu höfum við tekið inn 7 nýja félaga og fleiri  bíða volgir eftir næsta ári. Tveir félagar yfirgáfu okkur hinsvegar á árinu og þökkum við þeim þeirra framlag til klúbbsins.  
Að  lokum vil ég þakka félögunum mínum í stjórninni þeim Aðalgeir, Ástmar Kára, og Edda allan velviljan og þolinmæðina sem þeir hafa sýnt mér. Kristínu eiginkonu minni fyrir alla hjálpina við tölvuvinnuna.   Og ykkur Lionsfélögum þakka ég gott samstarf í vetur.  

Og vona ég að starf mitt í vetur og þau verkefni sem mér hlotnast að vinna fyrir Lions næstu árin verði hreyfingunni til heilla. 

